
Hàr President,

Sou wéi den Artikel 83 vun eisem Chambersreglement et virgesâit, bieden ech lech, 
dës parlamentaresch Fro un de Minister fir Bildung weiderzeleeden.

Wârend den zwou leschte Schouirentréeë waren d'Schoulbicher fir d'Schüler gratis. AH 
Buch, dat obligatoresch um Programm steet, war kàschtefrài a just déi Bicher, déi op der 
Lëscht vun de fakultative Bicher stoungen oder guer net offiziell virgesi sinn, hu misste 
bezuelt ginn. Dës weidere kruten d’Schüler fir ail Buch, dat si gebraucht kaf hunn, e Bong 
am Wàert vu 50% vum gespuerte Buchprâis.

Anscheinend gouf et bei der leschter Rentrée awer e Problem mat engem Buch, dat vu 
villen Engleschproffen als Grondlag genotzt gëtt, an trotzdeem just op der Lëscht vun de 
fakultative Bicher stoung.

An deem Zesummenhang wéilt ech dem Minister dës Froe stellen:

1. Ass et richteg, dass den "Headway Advanced", e Buch fir den Engleschcours, dëst 
Joer iertemlecherw/eis op der Lëscht vun de fakultative Bicher stoung, esou dass 
d'Schüler, bzw. hier Eltere fir dëst Buch hu misse bezuelen, obwuel et eigentlech zu 
den obligatoresche Bicher hâtt misste gehéieren?
Falls jo: Envisagéiert de Ministère de Betraffenen d'Kàschten am Nachhinein ze 
rembourséieren?

2. Gëtt no ail Rentrée eng Evaluatioun vun de verkafene Bicher gemaach?
Ginn d'Lëschte vun de kâschtefràie Bicher ugepasst, falls ee fakultatiivt e Buch puer 
Joer noeneen héich Verkafszuelen opweist?

3. Gëtt et well en éischte Bilan doriwwer, wéi vill Persoune bis elo vun der Offer u 
second-hand Bicher gebrauch gemaach hunn an dofir en Akafsbong kruten?

4. Ass de Minister der Meenung, dass d'Schoule, virum Hannergrond vun enger 
intensivéierter Ressourcëschounung, selwer e Stock u Schoulbicher kéinten hunn, 
déi se de Schüler wârend dem Schouijoer gratis zur Verfügung géife stellen an déi 
nom Ofschloss vun enger Klass dann un déi nàchst kéint weidergereecht ginn?

Mat déiwem Respekt,

CLEMENT Sven 
Député

